
భారత విదేశీ వ్యవహారాల మంత్రి స్లోవేకియా 

మరియు చెక్ రిపబ్లిక్ పర్యటన (జూన్ 02-06, 
2022) 
జూన్ 06, 2022 

 

1. విదేశీ వ్యవహారాల మంత్రి (ఈఏఎం) డా. ఎస్. జైశంకర్, 2022 జూన్ 02-03 
తేదీల్లో స్లోవేకియాలో అలాగే జూన్ 04-05 తేదీల్లో చెక్ రిపబ్లిక్ లో 

అధికారిక పర్యటన జరిపారు. 
 
2.  స్లోవేకియా విదేశీ వ్యవహారాలు మరియు యూరోపియన్ వ్యవహారాల 

మంత్రి గౌరవనీయ శ్రీ ఇవాన్ కోర్కోక్ ఆహ్వానం మేరకు ఈఏఎం 

స్లోవేకియా పర్యటన చేపట్టారు, 1993లో ఆ దేశం స్థాపించబడిన నాటి 

నుండి భారత ఈఏఎం స్థాయిలో జరిగిన మొట్టమొదటి పర్యటన ఇది. 
ప్రజాస్వామ్యం యొక్క ఉమ్మడి విలువలు, న్యాయ పాలన, స్వేచ్ఛ 

మరియు సమానత్వం ఆధారంగా భారత్ మరియు స్లోవేకియా సన్నిహిత ఇంకా 

స్నేహపూర్వక సంబంధాలను పంచుకుంటున్నాయి. 
 
3. జూన్ 03న ఈఏఎం, బ్రాటిస్లావాలో జరిగిన గ్లోబ్ సెక్ (GLOBSEC) 2022 
ఫోరమ్ లో పాల్గొన్నారు అలాగే ‘స్నేహాన్ని తదుపరి స్థాయికి 

తీసుకెళ్లడం: ఇండో-పసిఫిక్ ప్రాంతంలో మిత్ర దేశాలు’ అనే అంశంపై 

మాట్లాడారు. 
 
4. ద్వైపాక్షిక విషయాలకొస్తే, స్లోవేకియా ప్రధాన మంత్రి గౌరవనీయ 

శ్రీ ఎడ్యురాడ్ హెగెర్ ను ఈఏఎం కలిశారు అలాగే విదేశాంగ మంత్రి (ఎఫ్ఎం) 
కోర్కోక్ తో ప్రతినిధుల స్థాయి చర్చలు జరిపారు. ఉక్రెయిన్ నుండి 1,115 
మంది భారతీయ విద్యార్థులను తరలించడంలో సహాయం అందించినందుకు గాను 

స్లోవేకియా పక్షానికి ఈఏఎం ధన్యవాదాలు తెలిపారు. భారత్ మరియు 

స్లోవేకియా మధ్య వ్యాక్సిన్ సర్టిఫికెట్లకు సంబంధించి పరస్పర 

గుర్తింపును కూడా ఆయన కొనియాడారు, దీనివల్ల ఇరు దేశాల మధ్య 



ప్రయాణాలు సులభతరం అయ్యాయి. వాణిజ్యం, పెట్టుబడులు మరియు రక్షణ 

రంగాల్లో సహకారాన్ని విస్తరించుకోవడంపై ఇరు పక్షాలు చర్చించాయి. 
భారత్ లో పర్యటించాల్సిందిగా ఎఫ్ఎం కోర్కోక్ ను ఈఏఎం ఆహ్వానించారు 

అలాగే శరవేగంగా వృద్ధి చెందుతున్న ప్రైవేటు రంగంతో పాటు రక్షణ 

రంగంలో ప్రైవేటు పెట్టుబడులకు తలుపులు తెరవడం వల్ల భారత్ లో 

వ్యాపారాలకు సానుకూల వాతావరణం (ఈజ్ ఆఫ్ డూయింగ్ బిజినెస్) 
గణనీయంగా మెరుగుపడిందని పేర్కొన్నారు. రానున్న నెలల్లో భారీ 

వ్యాపార ప్రతినిధి బృందంతో భారత్ లో పర్యటించేందుకు ఎఫ్ఎం 

కోర్కోక్ తన ఆసక్తిని వ్యక్తం చేశారు. అంతర్జాతీయ సౌర కూటమిలో 

చేరాల్సిందిగా కూడా స్లోవేకియాకు ఈఏఎం ఆహ్వానం పలికారు. ఉక్రెయిన్, 
యూరోపియన్ యూనియన్ (ఈయూ) మరియు ఇండో-పసిఫిక్ తో సహా ప్రాంతీయ 

మరియు బహుళపక్ష అంశాలపై ఇరు పక్షాలు తమ అభిప్రాయాలను పంచుకున్నాయి. 
 
5. స్లోవేకియాలో ఉన్న విద్యార్థులతో సహా, వివిధ వర్గాల భారతీయ 

కమ్యూనిటీతో కూడా ఈఏఎం సంభాషించారు. ఇరు దేశాల మధ్య ద్వైపాక్షిక 

సంబంధాలను బలోపేతం చేయడంతో పాటు ప్రజా సంబంధాలను పెంపొందించడంలో 

వారి పాత్రను ఆయన కొనియాడారు. 
 
6. గ్లోబ్ సెక్ 2022 ఫోరమ్ సందర్భంగా, ఆస్ట్రియా విదేశీ వ్యవహారాలు 

మరియు అంతర్జాతీయ వ్యవహారాల మంత్రి గౌరవనీయ శ్రీ అలెగ్జాండర్ 

షాలెన్ బర్గ్ ను ఈఏఎం కలుసుకున్నారు. 2022 మార్చిలో తన భారత పర్యటనను 

ఎఫ్ఎం షాలెన్ బర్గ్ ఆత్మీయంగా గుర్తు చేసుకున్నారు అలాగే ఆ పర్యటన 

ఎంతో ఉత్పాదకతతో కూడుకున్నదని ఇంకా తమ ఇరు దేశాల మధ్య 

ప్రత్యేకించి వ్యాపారం మరియు సాంస్కృతిక రంగాల్లో 

భాగస్వామ్యాన్ని మరింత బలోపేతం చేసుకోవడానికి దోహదం చేసిందని 

ఆయన పేర్కొన్నారు. వలసలు మరియు రవాణాతో పాటు వ్యాక్సిన్ 

సర్టిఫికెట్ల పరస్పర గుర్తింపుపై ఒప్పందం దిశగా కృషి చేసేందుకు ఇరు 

పక్షాలు అంగీకరించాయి. ఉక్రెయిన్ వివాదం ఇంకా దాని ప్రభావాలతో సహా, 
ప్రాంతీయ మరియు బహుళపక్ష అంశాలపై ఇరువురు మంత్రులు తమ 

అభిప్రాయాలను పంచుకున్నారు. 
 
7. మాంటెనెగ్రో అధ్యక్షుడు గౌరవనీయ శ్రీ మిలో డుకనోవిక్ ను కూడా 

ఈఏఎం కలుసుకున్నారు. ఇరు దేశాల మధ్య నెలకొన్న స్నేహపూర్వక 

సంబంధాలను ఇంకా బహుళపక్ష వేదికల్లో సన్నిహిత సహకారాన్ని ఇరువురు నేతలు 

గుర్తించారు. ఇరు దేశాల మధ్య, ప్రత్యేకించి పెట్టుబడులు, సాంస్కృతికం, 
పర్యాటకం మరియు పునరుత్పాదక ఇంధన రంగాల్లో సంబంధాలను మరింత 



పెంచుకోవడానికి గల మార్గాలను వారు చర్చించారు. ఐటీఈసీ రంగంలో ఉభయ 

దేశాల మధ్య ప్రస్తుత సహకారాన్ని మాంటెనెగ్రో అధ్యక్షుడు 

కొనియాడారు అలాగే రానున్న నెలల్లో మాంటెనెగ్రోను 

సందర్శించాల్సిందిగా ఈఏఎంను ఆహ్వానించారు. 
 
8. చెక్ రిపబ్లిక్ విదేశీ వ్యవహారాల మంత్రి గౌరవనీయ శ్రీ జాన్ 

లిపావ్ స్కీ ఆహ్వానం మేరకు ఈఏఎం చెక్ రిపబ్లిక్ లో పర్యటించారు. 
భారత్ మరియు చెక్ రిపబ్లిక్ చారిత్రకంగా సుహృద్భావ మరియు 

స్నేహపూర్వక సంబంధాలను కలిగి ఉన్నాయి, అలాగే గత అనేక ఏళ్లుగా ఉన్నత 

స్థాయి పర్యటనలు ఇంకా వివిధ రంగాల్లో మరింత సహకారం ద్వారా ఇవి 

బలోపేతం అవుతూ వస్తున్నాయి. 
 
9. ప్రతినిధుల స్థాయి చర్చల సందర్భంగా, ఇరువురు నాయకులు రాజకీయ, 
ఆర్థిక, రక్షణ & భద్రత, సైన్స్ అండ్ టెక్నాలజీ, సాంస్కృతిక మరియు 

ప్రజా సంబంధాలతో సహా, మొత్తం ద్వైపాక్షిక సంబంధాలు అన్నింటి 

గురించి చర్చించారు. ద్వైపాక్షిక వాణిజ్యం 2 బిలియన్ డాలర్లను 

అధిగమించడాన్ని ఇరు పక్షాలు కొనియాడాయి. యూరోపియన్ యూనియన్ 

(ఈయూ)కు రానున్న చెక్ అధ్యక్ష బాధ్యతలతో సహా, భారత్-ఈయూ 

సంబంధాలపై కూడా చర్చలు జరిగాయి. భారత్-ఈయూ స్వేచ్ఛా వాణిజ్య 

ఒప్పందం (ఎఫ్ టీఏ) సాధ్యమైనంత త్వరగా ఖరారయ్యే దిశగా కృషి 

చేసేందుకు ఇరు పక్షాలు అంగీకరించాయి. ఇండో-పసిఫిక్ అలాగే ఉక్రెయిన్ 

వివాదంపై ఇరు పక్షాలు తమ అభిప్రాయాలను పంచుకున్నాయి. బహుళపక్ష 

వేదికల్లో సహకారం విషయాన్ని కూడా వారు చర్చించారు అలాగే ఈ రంగంలో 

సన్నిహితంగా కలిసి పనిచేసేందుకు అంగీకరించారు. 
 
10. యూరోపియన్ పార్లమెంట్ లో చెక్ సభ్యులతో కూడా ఈఏఎం 

సంభాషించారు అలాగే ఈయూతో పాటు చెక్ రిపబ్లిక్ తో భారత్ కు ఉన్న 

బలమైన సంబంధాల గురించి చర్చించారు. ఇండో-పసిఫిక్, ఆహార మరియు ఇంధన 

భద్రత, అదేవిధంగా డిజిటల్ సహకారంపై వారు తమ అభిప్రాయాలను 

పంచుకున్నారు. 
 
11. ప్రేగ్ లో గురుదేవ్ రవీంద్రనాథ్ ఠాగూర్ విగ్రహం వద్ద ఈఏఎం పూల 

మాలలు వేసి నివాళులు అర్పించారు. భారతీయ కమ్యూనిటీ సభ్యులతో కూడా 



ఆయన సంభాషించారు అలాగే భారత్-చెక్ మధ్య ప్రజా సంబంధాలను 

పెంపొందించడంలో వారి పాత్రను కొనియాడారు. 
 
న్యూఢిల్లీ 
జూన్ 06, 2022 
 
DISCLAIMER: This is an approximate translation. The original is available in English on MEA’s 

website and may be referred to as the official press release. 


